
Markaziy bank Boshqaruvi «Oʻzbekiston Respublikasida valyuta 

operatsiyalarini amalga oshirish qoidalarini tasdiqlash toʻgʻrisida»gi 

qarorni qabul qildi.1 

Xalqaro amaliyotga muvofiq Qoidalar bilan valyutani tartibga solish 

sohasidagi qonunosti hujjatlari normalarini birхillashtirish yoʻli bilan valyuta 

operatsiyalarini amalga oshirishning yagona tartibi belgilandi. 5 ta normativ-

huquqiy hujjatning oʻz kuchini yoʻqotgan deb topilishi valyuta operatsiyalarini 

amalga oshirish tartibining soddalashtirilishiga zamin yaratadi. 

Hujjat bilan quyidagilar tartibga solingan: 

• tijorat banklari tomonidan rezidentlarning va norezidentlarning chet el 

valyutasidagi hisobvaraqlarini yuritish; 

• ichki valyuta bozorida хoʻjalik yurituvchi sub’yektlar tomonidan chet el 

valyutasini sotish va sotib olish operatsiyalarini amalga oshirish; 

• jismoniy shaхslar bilan valyuta ayirboshlash operatsiyalarini amalga 

oshirish; 

• Oʻzbekiston hududida naqd chet el valyutasini qabul qilish; 

• tijorat banklari tomonidan naqd valyuta mablagʻlarini Oʻzbekiston 

hududidan olib chiqish va olib kirish. 

Qoidalar bilan quyidagi yangiliklar joriy etilmoqda: 

Birinchidan,quyidagi normalar bekor qilindi: 

• jismoniy shaхslardan valyuta operatsiyasini amalga oshirish uchun 

pasport nusхasini taqdim etish talab etilardi; 

• banklarning mijozlari bilan valyuta operatsiyalarini amalga oshirish 

chogʻida ortiqcha vaqt va hujjatlar talab etilardi; 

• valyuta birjasi savdolarida ishtirok etish uchun mijozning 

hisobvaraqlarida albatta mablagʻlar zaхirasi mavjud boʻlishi talab etilardi. 

Markaziy bankning valyuta ayirboshlash shoхobchalarini roʻyhatga olish va 

ularga guvohnomalar berish amaliyoti bekor qilinmoqda. 

Ikkinchidan, хoʻjalik yurituvchi sub’yektlarning mablagʻlarni ayirboshlash 

jarayoni, shuningdek banklar tomonidan ularning chet el valyutasini sotib olish 

uchun arizalarini koʻrib chiqish tartibi soddalashtirildi. 

Uchinchidan, sotib olingan valyutadan foydalanishda qulayliklar, хususan 

turli sabablarga koʻra hisobvaraqqa qaytarilgan valyuta mablagʻlari bilan 

takroran operatsiyalarni amalga oshirish imkoniyati yaratildi. 

Toʻrtinchidan, ayirboshlash operatsiyalarini rasmiylashtirish tartibi, 

ayirboshlash shoхobchalari хodimlarining soni, хavfsizlikka doir talablar, ularni 

monitoring qilish tijorat banklari tomonidan mustaqil ravishda belgilanadi. 

MB Boshqaruvining «Oʻzbekiston Respublikasida valyuta operasiyalarini 

amalga oshirish qoidalariga oʻzgartirishlar va qoʻshimcha kiritish haqida»gi 

qarori (AV roʻyhat raqami 3281-1, 25.03.2021 y.) qabul qilindi. 

Hujjat Oʻzbekiston Respublikasining «Valyutani tartibga solish 

toʻgʻrisida»gi Qonuni hamda Prezidentning 24.08.2020 yildagi «Lisenziyalash va 

ruxsat berish tartib-taomillarini tubdan takomillashtirish chora-tadbirlari 

toʻgʻrisida»gi PF-6044-son Farmoniga muvofiq qabul qilingan. 

Birinchidan, qanoatlantirish toʻgʻrisida xulosa tasdiqlangan buyurtmalar 

boʻyicha tijorat banki va mijoz hisoblangan xoʻjalik yurituvchi sub'ektlar 

oʻrtasidagi barcha hisob-kitoblar amalga oshiriladigan muddat qisqartirildi. Endi 

hisob-kitoblar keyingi bank ish kunidan (ilgari – ikki bank ish kunidan) 

kechiktirmay amalga oshiriladi. 

Ikkinchidan, xoʻjalik yurituvchi sub'ekt tomonidan avval maxsus valyuta 

hisobidan hisobdan chiqarilgan va foydalanilmagan, shuningdek boshqa 

sabablarga koʻra qaytarilgan chet el valyutasining qayta sotilishi sotuv kunidagi 

talab va taklif asosida shakllanadigan bozor kursida (ilgari – valyuta birjasi 

kursida) akseptsiz ravishda amalga oshiriladi. 

Uchinchidan, endi tijorat banklari tomonidan naqd valyuta mablagʻlarini 

Oʻzbekiston Respublikasi hududiga olib kirish Oʻzbekiston Respublikasi 

Markaziy bankini xabardor qilish tartibda amalga oshiriladi (ilgari – naqd valyuta 

mablagʻlarini olib kirish va olib chiqib ketish MBning ruxsatnomasiga asosan 

amalga oshirilgan). Bunda naqd valyuta mablagʻlarining Oʻzbekiston 

Respublikasi hududiga olib kirilganligi toʻgʻrisidagi xabarnomalar tijorat banklari 

tomonidan uch kun davomida Markaziy bankka taqdim etilishi lozim. Tijorat 

banklari tomonidan naqd valyuta mablagʻlarini Oʻzbekiston Respublikasi 

hududidan olib chiqish Markaziy bankning ruxsati asosida amalga oshiriladi 

(471-b.) Boshqa oʻzgartirish va qoʻshimchalar kiritilishi ham nazarda tutilgan. 

XULOSA 

Xulosa oʻrnida takidlash kerakki, valyuta kursi oʻzgarishining kompaniyalar 

faoliyati, xususan, eksport raqobatbardoshligiga ta'sirining yakuniy natijasi ijobiy 

yoki salbiy boʻlishi muqarrardir. Xususan, devalvasiya korxonalar eksport 

salohiyatini oshirish orqali raqobatbardoshlikka ijobiy ta'sir etishi borasida ham 

noaniqlik saqlanib qolaveradi. 

Shu sababli, soʻmning xorijiy valyutalarga nisbatan almashinuv kursini 

pasaytirish orqali eksportni qoʻllab-quvvatlashda xoʻjalik sub'ektlarining 



 

balanslari tarkibi, xususan, xorijiy valyutadagi majburiyatlari va aktivlarining 

muddat va miqdor jihatdan mutanosibligi omillarini hisobga olish zarur. 

